
Mga Banyagang Manggagawa at ang mga Numero sa Social Security

Kayo ba ay pansamantalang nasa Estados Unidos para
magtrabaho? Kung gayon nga, hihingin sa inyo ng
inyong pinagtatrabahuhan ang inyong numero sa
Social Security. Ginagamit ang mga numero sa Social
Security para ipagbigay-alam sa gobyerno kung
magkano ang kinikita ninyo. Maaaring magtakda ng
mga numero sa Social Security para sa mga
banyagang manggagawa na may pahintulot na
makapagtrabaho sa Estados Unidos

Ano ang kinakailangan kong gawin para

makapagtrabaho sa Estados Unidos?
Kailangan kayong kumuha ng mga dokumento

mula sa Department of Homeland Security (DHS)
(dating U.S. Immigration and Naturalizatioin Service)
na ipinapakita ang inyong kalagayang pang-
imigrasyon at ipinapakita na kayo ay puwedeng
makapagtrabaho habang kayo ay nasa Estados
Unidos.

Dapat kayong mag-aplay sa Social Security
Administration para sa inyong numero sa Social
Security at para sa Social Security card. Sa
karaniwan, kakailanganin ninyo ang hindi
kumukulang sa dalawang dokumento na,
parehong pinatutunayan:

e Ang inyong gulang;
e Kung sino kayo;

e Ang inyong kalagayang pang-imigrasyon
(mga dokumento mula sa DHS); at
e Na kayo ay puwedeng makapagtrabaho
(mga dokumento mula sa DHS).
Bigyan ng pansin: Kung minsan ay ginagamit
namin ang isang dokumento para sa dalawang
layunin. Halimbawa, ang inyong pasaporte ay
maaaring gamitin bilang pagpapatunay ng
inyong gulang at bilang pagpapatunay kung
sino kayo; o maaaring gamitin ang inyong mga
dokumento mula sa DHS bilang pagpapatunay
kung sino kayo at ng inyong legal na kalagayang
pang-imigrasyon. Gayon pa man, hindi
kumukulang sa dalawang dokumento ang
kinakailangan.

Paano ako mag-aaplay para sa aking
numero sa Social Security at Social
Security card?

Walang-bayad ang pag-aplay para sa inyong numero
sa Social Security at Social Security card. Kapag
kayo ay nag-aplay para sa inyong numero sa Social
Security sa isang tanggapan ng Social Security, dapat
ninyong sagutan ang Form SS-5, Aplikasyon para
sa Social Security Card, at ibigay ang mga
kinakailangang dokumento. Kinakailangang

lahat ng dokumento ay orihinal o mga kopya na
pinatototohanan ng nagbibigay na ahensiya. Hindi
kami puwedeng tumanggap ng photocopies o ng
notarized na mga kopya ng mga dokumento. Ito ang
mga ilang halimbawa ng mga dokumento na dapat
ninyong dalhin:

Gulang: Ang sertipiko ng kapanganakan ay
karaniwang ang pinamabuting pagpapatunay ng
gulang, at dapat ibigay kung mayroon kayo
nito o kung madali itong makukuha. Kung hindi,
tatanggapin namin ang mga ibang dokumento, na
tulad ng pasaporte o dokumento na mula sa DHS,
na nagpapatunay ng inyong gulang.

Pagkakakilanlan: Kinakailangan naming makita
ang isang dokumento, maliban sa inyong sertipiko ng
kapanganakan, na nakasulat ang pangalan na gusto
ninyong nakasulat sa inyong Social Security card.
Mas gusto naming makita ang dokumentong
kalalabas kamakailan lamang na may larawan
ninyo, tulad ng isang dokumentong mula sa DHS.

Kalagayang pang-imigrasyon: Kinakailangan
naming makita ang DHS dokumento 1-94 Talaan ng
Pagdating/Pag-alis, na ibinigay sa inyo nang kayo
ay dumating sa Estados Unidos, na ipinapakita ang
inyong legal na kalagayang pang-imigrasyon.

Puwedeng Makapagtrabaho: Para sa karamihan
ng mga banyagang manggagawa, kinakailangan
lamang naming makita ang inyong
1-94, Talaan ng Pagdating/Pag-alis. At, kung
kayo ay isang exchange visitor, kinakailangan
ninyong ipakita ang inyong [AP-66, o
DS-2019, Sertipiko para sa Kalagayan ng
Karapatang Mahirang bilang Exchange
Visitor (J-1). (Kung kayo ay nasa Estados
Unidos bilang isang estudyante o international
visitor, kakailanganin rin ninyo ng orihinal,
pinirmahang sulat mula sa inyong sponsor na
ipinapakita na kayo ay may pahintulot na
makapagtrabaho.)

Gaano katagal aabutin para makakuha

ng numero sa Social Security?

Kailangan naming alamin kung tunay nga ang
inyong mga dokumento mula sa DHS. Ibibigay namin
ang inyong numero sa Social Security at ang inyong
Social Security card sa loob ng dalawang araw
pagkatapos naming matanggap ang pagpapatotoo
mula sa DHS. Sa kalimitan ay mabilis naming
napatototohanan online ang inyong mga dokumento
sa DHS. Kung hindi mapatototohanan online ang
inyong mga dokumento, puwedeng abutin ang DHS
ng mga ilang linggo o buwan sa pagtugon sa aming
kahilingan. Nakikipagtulungang kaming mabuti sa
DHS para bawasan itong mga pagkaatraso.

Kinakailangan bang may numero na ako

bago ako magsimulang magtrabaho?

Hindi namin kayo inuutusang magkaroon ng
numero sa Social Secutiry bago kayo magsimulang
magtrabaho, ngunit iniuutos ng Internal Revenue
Service sa mga pinagtatrabahuhan na ipagbigay-alam
ang mga kinikita na ginagamit ang numero sa Social
Security. Habang hinihintay ninyo ang inyong
numero sa Social Security, puwedeng gamitin ng
inyong pinagtatrabahuhan ang isang sulat mula sa
amin na sinasabing kayo ay nag-aplay para sa inyong
numero sa Social Security

